Урок беларускай мовы ў V класе
Тэма ўрока:  Антонімы
Мэта ўрока: паглыбленне ведаў пра антонімы, іх ролю і ўжыванне ў мове.
Задачы:
адукацыйная: выпрацоўваць уменне падбіраць антонімы, знаходзіць іх у тэксце, вызначаць агульнае семантычнае значэнне антанімічных пар слоў;
развіваючая: развіваць навыкі лагічнага мыслення, замацоўваць арфаграфічныя навыкі;
выхаваўчая: спрыяць патрыятычнаму выхаванню вучняў.
Тып урока: камбінаваны.
Тэхналогія: урок з элементамі праблемнага навучання.
Ход урока:
0. Матывацыйна-арганізацыйны этап
1. Прыём інтэрактыўнай тэхналогіі “Камплімент”. Вучні ўсміхаюцца адзін аднаму, кажуць кампліменты свайму суседу па парце.
2. Праверка дамашняга задання. Выкананне тэсту:
1. Выберыце правідьнае азначэнне:
[bookmark: _GoBack]а)  Лексіка – гэта навука аб гуках мовы.
б) Лексіка -  гэта навука, якая вывучае часціны мовы.
в) Лексіка -  гэты навука, якая вывучае слоўнікаы склад мовы.
2.Працягніце фразу:
 Лексічнае значэнне слова – гэта…
3.У беларускай мове словы маюць:
а) прамое і непрамое значэнне;
б) прамое і пераноснае значэнне;
в) ускоснае і пераноснае значэнне.
4. У якіх фразах дзеялоў “гарэць” ужыты у пераносным значэнні?
а) вушы гараць;                            в) Міхась гарыць на працы;
б) касцёр гарыць;                         г) дровы гараць.
5.Словы адной часціны мовы, блізкія па значэнні:
а) –амонімы;
б) – сінонімы;
в) – мнагазначныя.
6.Падабраць сінонімы да слова Радзіма.
Адказы:   1. в;            
    2. Лексічнае значэнне – гэта тое, што слова абазначае.
    3. б;            
    4. а,в.
    5 б
    6.Айчына, Бацькаўшчына
- Як мы павінны адносіцца да Беларусі?
3. Слоўнікава – арфаграфічная хвілінка
Заданне: уставіць прапушчаныя літары, пры неабходнасці выкарыстоўваць арфаграфічны слоўнік.
В...сна, в...ска, л...генда, п..йзаж., дроб...зь, ап...льсін, за...ц, сн...жок, ц...плыня, к...фір, Б…ларусь, Ві…ебск.
(Узаемаправерка)
1. Пазнавальна-аперацыйны этап
1. Актуалізацыя апорных ведаў па новай тэме. Матывацыя адукацыйнай тэмы
(Гучыць урывак з казкі “ Чаму барсук і лісіца ў норах жывуць”).
Некалі, кажуць, звяры і жывелы ( свойская жывела) не мелі хвастоў. Адзін толькі звярыны цар – леў – быў з хвастом. Дрэнна жылося звярам без хвастоў. Узімку яшчэ так – сяк, а ўлетку – ратунку няма ад мух ды мошак. Чым іх адганяць? Не аднаго за лета, бывала, насмерць заядалі авадні ды сляпні. Хоць гвалт крычы як нападуць.
Дачуўся пра такую бяду цар і выдаў загад, каб усе звяры ішлі да яго хвасты сабе падбіраць... Першай прыбегла лісіца. Паглядзела, аж перад царскім палацам цэлая куча хвастоў. І доўгія, і кароткія, і голыя, і пушыстыя, і шырокія. і вузкія... ( Казка прыпыняецца).
- Давайце паўторым, якія былі хвасты ў жывёл і запішам гэтыя словы ў сшыткі.
- Як называюцца такія пары слоў? (Антонімы)
- Многае пра антонімы вы ведаеце з пачатковай школы. Якія мэты нашага ўрока? Якія задачы, на вашу думку, мы павінны вырашыць? (Паглыбіць веды па тэме, замацаваць уменне знаходзіць антонімы, падбіраць антонімы да слоў).
- Давайце сфармуліруем правіла, што называецца антонімамі?
2. Работа з правілам
- А зараз звернемся да правіла, і паглядзім, правільную мы зрабілі фармуліроўку ці не?
3. Стварэнне праблемнай сітуацыі                                                                              
Да словазлучэнняў падбярыце антанімічныя.
Узор: цёмная ноч — ясны дзень.
Халодная зіма-цёплае лета,
любоў да сяброў-нянавісць да ворагаў,
позна лёг-рана ўстаў,
паехаць раніцай-пайсці вечарам,
ручны гадзіннік-насценны гадзіннік,
цвёрды гук-мяккі гук,
· Чаму вы не падабралі антонімаў да слоў гук, гадзіннік?
· Ці да ўсіх слоў можна падабраць антонімы?
· Які можна зрабіць вывад?
Вывад: большасць слоў не мае антонімаў, напрыклад, гук, гадзіннік.
- Якой часцінай мовы могуць быць антонімы? (Належаць да адной часціны мовы)
4. Знаёмства са слоўнікам антонімаў.  Аўтар - Уладзімір Міхайлавіч Лазоўскі.
5. Заданні з элементамі пошуку: уставіць адпаведныя словы ў прыказкі.
- Зараз давайце прыменім нашы веды на практыцы, і пабачым, мы памыляліся або не?
Прачытаць прыказкі. Падабраць словы-антонімы да выдзеленых слоў і запісаць.
1. Чорнае______не стане.
2. Дрэнны пачатак не к добраму______.
3. Лёгка раскідаць, ды________збіраць.
4. Хто чужога не шануе, той _______не мае.
5.Добрае чуваць далека,_______яшчэ далей.
Фізкультхвілінка “Пісьмо носам”.
(Вучні з заплюшчанымі вачыма запісваюць сказ: “Найдаражэйшая тая хатка, дзе радзіла мяне матка”)
- Як вы разумееце сэнс прыказкі?                                                                                         
6. Прыём “Моўная эстафета”.
На дошцы запісаны антанімічныя пары. Вучні кожнага рада па чарзе павінны запісаць антонімы да прыведзеных слоў.
            1 рад                                                            2 рад
      Белы                                                           Шырокі
      Глыбокі                                                      Моцны
      Салодкі                                                      Тонкі
      Цяжкі                                                         Рана
7. Прыём “Дэфармаваны тэкст” (выправіць памылкі).
1. То патухне, то пагасне маяк на беразе, ад гэтага ўсё наваколле то азаралася, то зноў ахоплівалася цемрай.
2. Тут паэт паказаў палярныя якасці чалавечага характару: хлуслівасць і шчодрасць, скупасць і праўдзівасць, палахлівасць  і...(смеласць).
8. Самастойная пошукавая праца: міні-даследаванне.
Запісаць сказ, падкрэсліць антонімы, правесці даследаванне слова спадчына: скласці свой сказ з гэтым словам, вызначыць яго ролю ў сказе, растлумачыць значэнне, зрабіць мерфемны разбор, падабраць прыказкі і прымаўкі.
Ад прадзедаў спакон вякоў мне засталася спадчына; паміж сваіх і чужакоў яна мне ласкай матчынай.
9. Работа з тэкстам (карткі на кожнай парце).                                                                                                     
Адгадаць загадкі. Знайсці і падкрэсліць антонімы.
1. Вечарам нараджаецца, ноч жыве, а раніцай памірае.  (Месяц)
2. Што гэта за вочы: адно свеціць удзень, а другое - уночы. (Сонца, месяц)
3. Белае поле, чорнае семя, хто яго сее, той разумее. (Кніга, пісьмо).
III. Заключны этап                                                                                                                                                                                                                             
1.Падвядзенне вынікаў урока:
1. Пра што мы даведаліся на ўроку?
2. Для чаго служаць антонімы ў мове?
3. Складанне памяткі:
1. Антонімы – словы адной і той жа часціны мовы з супрацьлеглым значэннем.
2. Антонімы – надаюць мове выразнасць, служаць сродкам сувязі сказаў у тэксце.
2. Рэфлексія
Прыём “Незакончаны сказ…”
1. На ўроку я працавала…, таму што….
2. Сваёй работай на ўроку я….
3. Урок мне спадабаўся….
4. За ўрок я….
5. Мой настрой….
6. Матэрыял урока мне быў….
Прыём “Акварыум”: (на дошцы выява акварыума, рыбкі) пры дапамозе рыбак вызначаем глыбіню разумення новага матэрыялу (чым глыбей апусцілася ў ваду рыбка, тым глыбей вучань зразумеў новую тэму).
3. Дамашняе заданне:
Запісаць загалоўкі мастацкіх твораў, у якіх ёсць антонімы:
“Блізкім і далёкім” (Я.Купала) і г.д.
Настаўніца беларускай мовы і літаратуры
Афанасенка Лілія Паўлаўна

